ԱՄՓՈՓԱԹԵՐԹ
    
««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2025 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՎԵՐԱԲԱՇԽՈՒՄ ԵՎ ՓՈՓՈԽՈՒԹՅՈՒՆՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ԴԵԿՏԵՄԲԵՐԻ 27-Ի N 2060-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	1․ Երևանի քաղաքապետարան
	06.06.2025թ.

	
	№01/73027-25

	Ի պատասխան Ձեր 2025 թվականի հունիսի 4-ի հ. ԴԽ/23.1/18574-2025 գրության՝ ՀՀ կառավարության «Հայաստանի Հանրապետության 2025 թվականի պետական բյուջեի մասին»  օրենքում վերաբաշխում և փոփոխություն, Հայաստանի Հանրապետության կառավարության 2024 թվականի դեկտեմբերի 28-ի N 2060-Ն որոշման մեջ փոփոխություններ և լրացումներ կատարելու մասին» որոշման նախագծի վերաբերյալ հայտնում եմ, որ «1157. Քաղաքային զարգացում»  ծրագրի «21002. Երևանի մետրոպոլիտենի ենթակառուցվածքների կառուցում» միջոցառումից 4․0 մլրդ դրամ գումարի նվազեցումը գտնում ենք ոչ նպատակահարմար, քանի որ առաջիկայում շրջանառության մեջ է դրվելու գերակա շահի մասին որոշում շինարարության տարածքում ազդեցության ենթակա հողերի և գույքերի մասով, ինչպես նաև ընթանում են շինարարության իրականացման տարբեր մոդելների շուրջ բանակցություններ, այդպիսով Երևանի մետրոպոլիտենի «Աջափնյակ» կայարանի կառուցման ծրագրի նախագծային փուլից անցնում է իրագործման փուլ, ընդ որում հանրային ներդրումային ծրագիրը ներկայացված է ՀՀ կառավարության քննարկմանը:  Նշված ուղղություններով ծրագրի գործնական իրագործման ժամկետները և կառուցակարգերը որոշակիացված կլինեն սույն թվականի հունիս-հուլիս ամիսներին:
 Միաժամանակ հայտնում եմ, որ ծրագրի համար նախատեսված ռեսուրսներն ընթացիկ տարում ամբողջ ծավալով իրացնելու պոտենցիալը հնարավոր կլինի հստակ գնահատել հունիս-հուլիս ամիսներին, և ըստ անհրաժեշտության Երևանի քաղաքապետարանը հանդես կգա ռեսուրսները վերաբաշխելու նախաձեռնությամբ:

	 -ընդունվել է ի գիտություն





	[bookmark: _Hlk205454480]2․ՀՀ ֆինանսների նախարարություն

	30.06.2025թ.

	
	№ 01/9-1/145760-2025


	[bookmark: _Hlk205455227]Ուսումնասիրելով Ձեր 23.06.2025թ. N ԴԽ/23.1/18343-2025 գրությամբ ներկայացված` ՀՀ կառավարության որոշման նախագիծը, որով առաջարկվում է ՀՀ կառավարության պահուստային ֆոնդից տարվա համար հատկացնել 4.0 մլրդ դրամ (այդ թվում 9 ամսվա համար 2.5 մլրդ դրամ) 1232 ծրագրի 12002 «Պետական աջակցություն բնակարանների և անհատական բնակելի տների էներգաարդյունավետ վերանորոգման աշխատանքների իրականացմանը» միջոցառմանը՝ 5000 շահառուներին վարկերի տոկոսագումարների սուբսիդավորման համար, հայտնում ենք հետևյալը.
1. Հիմնավորման համաձայն` սուբսիդավորման գումարը հունիս ամսվա համար կազմել է 627.2 մլն դրամ, որը նախորդ ամսվա համեմատ աճել է 10 տոկոսով և դրանով պայմանավորված` հաջորդ 6 ամիսների հաշվարկը կատարվել է ամսական 690 մլն դրամով, կամ հունիս ամսվա համեմատ նախատեսվել է հավելյալ 10 տոկոս աճ: 
Հաշվի առնելով, որ ներկայացված չէ ներկայումս ձևավորված վարկային պորտֆելը, վարկային հաշվիչի հիման վրա հաշվարկված ֆինանսական գնահատականը և նկատի ունենալով, որ ՀՀ կառավարության 15.04.2022թ. «Բնակարանների և անհատական բնակելի տների էներգաարդյունավետ վերանորոգման աշխատանքների պետական աջակցության ծրագիրը հաստատելու մասին» N 520-Լ որոշման գործողության ժամկետը տարածվում է մինչև 2025 թվականի հուլիսի 1-ը տրամադրվելիք վարկերի վրա, առաջարկում ենք Նախագծի հետագա շրջանառության փուլում հաշվարկները ներկայացնել գնահատված վարկային պորտֆելի հիման վրա:
2. Նախագծով նախատեսվում է պահանջվող 4.0 մլրդ դրամից 2.5 մլրդ դրամը հատկացնել 9 ամսում: Այդ կապակցությամբ գտնում ենք, որ հաշվարկները վերանայման կարիք ունեն, քանի որ ամսական 690 մլն դրամ հաշվարկված սուբսիդավորման գումարի պարագայում հուլիս-սեպտեմբեր ամիսներին անհրաժեշտ կլինի (առանց նվազման տենդենցը հաշվի առնելու) շուրջ 2.2 մլրդ դրամ (690.0 մլն դրամ*3 ամիս + 736.3 մլն դրամ (հունիս) - 580.0 մլն դրամ (մնացորդ) = 2,226.3 մլն դրամ): 








3. ՀՀ 2025 թվականի պետական բյուջեով 1232 ծրագրի 12002 «Պետական աջակցություն բնակարանների և անհատական բնակելի տների էներգաարդյունավետ վերանորոգման աշխատանքների իրականացմանը» միջոցառման գծով նախատեսված գումարի համար հիմք է ընդունվել ՏԿԵՆ կողմից ներկայացված բյուջետային հայտը՝ շուրջ 3.0 մլրդ դրամի չափով: Մինչդեռ ներկայում տարեկան ծախսերի պահանջը գնահատվել է 7.0 մլրդ դրամ, ինչը գերազանցում է պետական բյուջեով նախատեսված գումարը շուրջ 2.3 անգամ։

Միջոցառման գծով նման մեծածավալ հավելյալ միջոցների հատկացման անհրաժեշտության հարցը ՏԿԵՆ կողմից սահմանված կարգով բարձրացվել է միայն հունիս ամսվա վերջին, երբ արդեն իսկ խնդրահարույց է դարձել հուլիս ամսվա վճարումների իրականացումը՝ կանգնեցնելով պահուստային ֆոնդից մեծածավալ հատկացումներ կատարելու վերաբերյալ արագ որոշում կայացնելու անհրաժեշտության առաջ:
Մինչդեռ ակնհայտ է, որ միջոցառման գծով նման մեծածավալ հավելյալ ֆինանսավորման հատկացման անհրաժեշտությունը գերատեսչության համար պետք է տեսանելի և կանխատեսելի լիներ դեռ ամիսներ առաջ:




Ավելին, այդ ընթացքում գերատեսչությունը շարունակել է այլ ուղղություններով վերաբաշխումների իրականացումը՝ տարբեր ուղղություններով տնտեսված կամ ազատ միջոցներն ուղղելով այլ ծախսերի ֆինանսավորմանը (26.06.2025թ. դրությամբ ՏԿԵՆ ընդհանուր բյուջեով կատարվել է շուրջ 1.5 մլրդ դրամի վերաբաշխումներ (չի ներառում «ԲՍԿ՝ Կառավարություն» նախատեսված միջոցառումներով վերաբաշխումները)): 
Այս պարագայում հարցեր են առաջանում գերատեսչությունում ծրագրերի կառավարման արդյունավետության առումով, քանզի վերոհիշյալ խնդիրների վաղ փուլում բացահայտումը և սահմանված կարգով ներկայացումը հնարավորություն կտար առավել արդյունավետ կառավարել պետական բյուջեից վերաբաշխումների և ՀՀ կառավարության պահուստային ֆոնդից հատկացումների իրականացման գործընթացը՝ խուսափելով հրատապ և ֆիսկալ առումով ռիսկային որոշումների կայացումից:












4. Ինչ վերաբերում է ՀՀ կառավարության պահուստային ֆոնդից 4.0 մլրդ դրամ հատկացումների կատարմանը, ապա հաշվի առնելով մինչ տարեվերջ հնարավոր ֆիսկալ ռիսկերը, պահուստային ֆոնդում առկա խիստ սահմանափակ ռեսուրսները, ինչպես նաև այլ ոլորտներում առկա հավելյալ ծախսային կարիքները` առաջարկում ենք հավելյալ կարիքների ծախսերի ֆինանսավորման հարցը նախ և առաջ կարգավորել ՏԿԵՆ-ին 2025թ. պետական բյուջեով նախատեսված ընդհանուր հատկացումների շրջանակներում, այդ թվում` ծրագրերի կառավարման արդյունավետության բարձրացման, ծրագրերի առաջնահերթությունների վերանայման և տնտեսումների ու այլ ուղղություններով վերաբաշխումների սահմանափակման եղանակով, այնուհետև նոր քննարկել պահուստային ֆոնդից հատկացման հարցը:
	 Հարկ է նշել, որ ՀՀ կառավարության որոշման նախագծով պահանջվող 4.0 (այժմ 3․5մլրդ) մլրդ դրամ գումարը առաջարկվում  է հատկացնել ընդհանուր առմամբ 30.000 շահառուի վարկի սուբսիդավորման համար, այլ ոչ թե 5.000 շահառու։


1․-Ընդունվել է ի գիտություն․ 
Հարկ է նշել, որ վարկային հաշվիչ առկա չէ, սակայն մայիս-հունիս-հուլիս ամիսների սուբսիդավորման գումարների վերաբերյալ տեղեկանքը կից ներկայացված է։










2. Չի ընդունվել.
  Հաշվարկները վերանայման կարիք չունեն, քանի որ ՀՀ ֆինանսների նախարարության կողմից հաշվի չի առնվել այն հանգամանքը, որ 580.0 մլն դրամը ծրագրի տարեկան մնացորդն է, իսկ ինն ամսով ծրագրի մնացորդը 300.0 մլն դրամ է, հիմք՝ Կառավարության 27.12.2024թ. N 2060-Ն որոշում։ Ելնելով վերոգրյալից ինն ամսում ծրագրի ֆինանսավորման համար անհրաժեշտ է՝ (690.0 մլն դրամ*3 ամիս + 736.3 մլն դրամ (պարտք) - 300.0 մլն դրամ (մնացորդ) = 2,506.3 մլն դրամ) 2.5 մլրդ դրամ։

3. Չի ընդունվել
  2025 թվականի պետական բյուջեի հայտերի ներկայացման ժամանակահատվածում ծրագրի գծով հայտը ներկայացնելու ժամանակ (օգոստոս) ամսեկան միջինացված գումարը 18000 շահառուների համար կազմել է շուրջ 250.0 մլն դրամ, իսկ շուրջ 2.3 անգամ ավել գումար (30000 շահառու) նախատեսելն ուղղակի հնարավոր չէր կանխատեսել։
  -Ինչ վերաբերում է կանխատեսելիությանը, ապա հարկ է նշել, որ դեռևս 2024թ-ի դեկտեմբեր ամսին եռամսյակային համամասնությունների բաշխման ժամանակ ոչ միայն ՏԿԵՆ-ին էր հայտնի գումարի չբավարարման փաստը, այլև Ֆինանսների նախարարությանը, հիմք՝ Կառավարության 27.12.2024թ. N 2060-Ն որոշմամբ տարվա համար 25000 շահառուի համար նախատեսված շուրջ 3.0 մլրդ դրամից 2.4 մլրդ դրամը նախատեսվել է 1-ին կիսամյակում՝ (առաջին կիսամյակի ընթացքում լրացուցիչ վերաբաշխումներ չկատարելու հանգամանքից ելնելով)։
-ՀՀ ՏԿԵ նախարարությունը տարբեր ուղղություններով տնտեսված կամ ազատ միջոցներն ուղղել է՝ առավել հրատապ ծրագերի իրականացմանը (այդ թվում՝ հակահեղեղային միջոցառումների իրականացում՝ 280 մլն դրամ, մարզերում առաջնահերթ ծրագրերի իրականացում՝ 318 մլն դրամ, ոռոգման առողջացման գործընթացի իրականացում՝ 376 մլն դրամ, Հյուսի-Հարավ ծրագրի բնականոն ընթացքի ապահովում՝ 405 մլն դրամ, բուսաբանական այգու վերակառուցման իրականացում՝ 55 մլն դրամ), որոնց հրատապությունից ելենելով հնարավոր չէր եղել հետաձգել ծրագրերի իրականացումը։ Ընդ որում՝ նախատեսված 2%-ի փոխարեն Նախարարությունը կիսամյակում կատարել է ընդամենը 0.5%-ի վերաբաշխում։ Հետևաբար գերատեսչությունում ծրագրերի կառավարումն իրականացվում է առավել քան արդյունավետ։ Ընդ որում, Նախարարության կիսամյակային կատարողականը կազմել է շուրջ 77.2%՝ գերազանցելով նախորդ տարիների համապատասխան ցուցանիշը։
4․ Ընդունվել է
ՏԿԵ նախարարությունը ՀՀ կառավարության որևէ որոշման նախագիծ շրջանառելուց առաջ դասակարգում է ծրագրերն ըստ իրականացման հրատապության և առաջնահերթության։
Միաժամանակ հայտնում ենք, որ տվյալ պահին հնարավոր է ՀՀ ՏԿԵՆ միջոցներից հատկացնել միայն 3․5 մլրդ դրամ։



	3․ Երևանի քաղաքապետարան
	31.07.2025թ.

	
	№01/100299-25

	   Ի պատասխան Ձեր 2025 թվականի հուլիսի 30-ի հ. № ԴԽ/23.1/25776-2025 գրության՝ հայտնում եմ, որ «Հայաստանի Հանրապետության 2025 թվականի պետական բյուջեի մասին օրենքում» վերաբաշխում և փոփոխություն, Հայաստանի Հանրապետության կառավարության 2024 թվականի դեկտեմբերի 28-ի N 2060-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ ընդհանուր առմամբ առարկություններ և դիտողություններ չկան:

	

    -ընդունվել է ի գիտություն






	4․ Հայաստանի տարածքային զարգացման հիմնադրամ
	04.08.2025թ.

	
	№ Ե/01/2481-25


	«Հայաստանի Հանրապետության 2025 թվականի պետական բյուջեի մասին» օրենքում վերաբաշխում, փոփոխություն և լրացումներ, Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ փոփոխություններ և լրացումներ կատարելու մասին» որոշման նախագծի վերաբերյալ հայտնում ենք, որ առաջարկություններ և առարկություններ չունենք։

	 

-Ընդունվել է ի գիտություն․



